
BOSNA I HERCEGOVINA 
Konkurencijsko vijeće 

 

BOSNA I HERCEGOVINA 
Konkurencijski savjet 

Broj: 01-01-26-016-6-II/09 
Sarajevo, 16.06.2009. godine 
 
 
Na osnovu člana 42. tačka g) Zakona o konkurenciji (''Službeni glasnik BiH'', br. 48/05 i 76/07), a u 
vezi sa članom 14. stav (1) Zakona o konkurenciji rješavajući po Prijavi namjere koncentracije 
podnesenoj od strane privrednog subjekta KIT BH d.o.o. Muhameda Kantardžića 3, 71000 Sarajevo, 
Bosna i Hercegovina, zastupanog po direktoru Hajdi Mostić, Muhameda Kantardžića 3, 71000 
Sarajevo, Bosna i Hercegovina zaprimljenoj dana 07.05.2009. godine pod brojem: 01-01-26-016-II/09, 
Konkurencijsko vijeće na 90. (devedesetoj) sjednici, održanoj dana 16.06.2009. godine, je donijelo 
 
 

Z A K LJ U Č A K 
 
1. Odbacuje se Prijava namjere koncentracije privrednog subjekta KIT BH d.o.o. Muhameda 

Kantardžića 3. 71000 Sarajevo, Bosna i Hercegovina, radi nepostojanja obaveze prijave namjere 
koncentracije, u smislu odredbi člana 14. stav (1) Zakona o konkurenciji. 
 

2. Ovaj Zaključak bit će objavljen u ''Službenom glasniku BiH'', službenim glasilima entiteta i Brčko 
Distrikta Bosne i Hercegovine. 
 

 
O B R A Z L O Ž E NJ E 

 
Konkurencijsko vijeće je dana  07.05.2009. godine zaprimilo Prijavu namjere koncentracije (u daljem 
tekstu: Prijava) po kojoj privredni subjekt KIT BH d.o.o. Muhameda Kantardžića 3. 71000 Sarajevo, 
Bosna i Hercegovina (u daljem tekstu: Podnosilac prijave ili KIT BH) namjerava steći 100% 
vlasničkog udjela u privrednim subjektima MO-NET d.o.o. Mostar, Cim br. 6, Mostar, Bosna i 
Hercegovina i MO-NET CATV d.o.o. Mostar, III bojna – Cimska 6A, Mostar, Bosna i Hercegovina (u 
daljem tekstu: MO-NET d.o.o. i MO-NET CATV). 
 
Prijave je podnesena putem direktora privrednog subjekta KIT BH d.o.o. Hajdi Mostić, Muhameda 
Kantardžića 3, 71000 Sarajevo, Bosna i Hercegovina. 
 
Podnosilac prijave je istu samoinicijativno dopunio dana 08.05.2009. godine dopisom broj 01-01-26-
016-1-II/09.  
Uvidom u podnesenu Prijavu utvrđeno je da ista nije potpuna i kompletna, u smislu člana 30. stav (1) 
Zakona o konkurenciji (u daljem tekstu: Zakon) i čl. 8., 9. i 10. Odluke o načinu podnošenja prijave i 
kriterijumima za ocjenu koncentracija privrednih subjekata („Službeni glasnik BiH“, broj 95/06), te je 
u skladu sa članom 31. Zakona Konkurencijsko vijeće zatražilo dopunu iste dana 11.05.2009. godine 
dopisom broj 01-01-26-016-2-II/09.  
Podnosilac prijave je, u skladu sa zahtjevima Konkurencijskog vijeća, dopunio Prijavu traženom 
dokumentacijom dana 15.05.2009. godine dopisom broj 01-01-26-016-3-II/09. 
 
Po prijemu tražene dokumentacije Konkurencijsko vijeće je utvrdilo Prijavu kompletnom i dana 
04.06.2009. godine izdalo Potvrdu o prijemu kompletne i uredne Prijave broj: 01-01-26-016-4-II/09, u 
skladu sa članom 30. stav (3) Zakona. 
 



Podnosilac Prijave je naveo da, u smislu člana 30. stav (2) Zakona, nema obavezu podnijeti zahtjev za 
ocjenu koncentracije nekom drugom tijelu ovlaštenom za ocjenu koncentracije izvan teritorije Bosne i 
Hercegovine. 
 
Konkurencijsko vijeće je u postupku  utvrdilo sljedeće činjenice: 
 
Prijava namjere koncentracije je podnesena u zakonom propisanom roku, u smislu člana 16. stav (1) 
Zakona. 
 
Učesnici predmetne koncentracije 
 
Učesnici koncentracije su privredni subjekti KIT BH d.o.o. Muhameda Kantardžića 3. 71000 Sarajevo, 
Bosna i Hercegovina, MO-NET“ d.o.o. Mostar, Cim br. 6, Mostar, Bosna i Hercegovina i MO-NET 
CATV d.o.o. Mostar, III bojna – Cimska 6A, Mostar, Bosna i Hercegovina. 
 

1. Privredni subjekt KIT BH 
 
Privredni subjekt KIT BH d.o.o. Muhameda Kantardžića 3, 71000 Sarajevo, Bosna i Hercegovina 
registrovan je dana 24.11.2008. godine u Općinskom sudu u Sarajevu pod registarskim brojem 65-01-
0865-08. 
 
Vlasničku strukturu privrednog subjekta KIT BH čine privredni subjekt Godolphin Services Limited 
Agapinoros 2, Iris Tower, 7th Floor, Flat/Office 702, P.C. 1076, Nikozija, Kipar sa 100% vlasničkog 
udjela, a isti je u 100% vlasništvu privrednog subjekta 7 L Capital Partners Emerging Europe L.P. PO 
Box 60, Carinthia HOUSE, 9-12 The Grange, St. Peter Port, Guernsey (u daljem tekstu: 7L Capital). 
 
Osnovne registrovane djelatnosti privrednog subjekta KIT BH su telekomunikacije, pružanje 
konsultantskih usluga u vezi sa računarskom opremom, izrada softwarea, obrada podataka i ostale 
usluge reklame i propagande. 
 
Kako se navodi u Prijavi privredni subjekti 7 L Capital Partners Emerging Europe i Godolphin 
Services Limited, osim privrednog subjekta KIT BH, nemaju vlasničke udjele u drugim privrednim 
subjektima u Bosni i Hercegovini. 
 
       2. Privredni subjekt MO-NET d.o.o. 
 
Privredni subjekt MO-NET d.o.o. Mostar, Cim br. 6, Mostar registrovan je dana 22.06.1999. godine u 
Općinskom sudu u Mostaru pod registarskim brojem 1-10029. 
 
Vlasničku strukturu  privrednog subjekta čine fizička lica Ilija (Tomislav) Vrljić, Cim 6, Mostar sa 
85% vlasničkog udjela i Duško Šitum, Omiška 24., Split, Republika Hrvatska sa preostalih 15% 
vlasničkog udjela. 
 
Privredni subjekt MO-NET d.o.o., kao članica Asocijacije kabel operatera i distributera BiH (AKOP), 
posjeduje regionalnu mrežnu licencu za pružanje Internet usluga No.DMOR-TS/004/02 koju je izdala 
Regulatorna agencija za komunikacije (u daljem tekstu: RAK) dana 01.04.2002. godine za Regiju 
Mostar koja obuhvata gradove: Mostar, Čapljinu, Čitluk, Neum, Prozor, Stolac, Jablanicu i Konjic. 
 
 Povezana društva privrednog subjekta MO-NET d.o.o. 

 
Privredni subjekt MO-NET CIP d.o.o. je kćerka-firma u 100% vlasništvu privrednog subjekta MO-
NET d.o.o. Upisan je u registar privrednih društava u Općinskom sudu u Mostaru pod registarskim 
brojem 1-11895. 



Privredni subjekt MO-NET CIP d.o.o je u procesu prodaje čije se izvršenje očekuje odmah po 
prijenosu licence za pružanje Internet usluga na privredni subjekt MO-NET d.o.o. i nije predmet 
prijavljene koncentracije. 
 
       3. Privredni subjekt MO-NET CATV d.o.o. 
 
Privredni subjekt MO-NET CATV d.o.o. Mostar, III bojna – Cimska 6A, Mostar, registrovan dana 
15.07.2002. godine  u Općinskon sudu u Mostaru pod matičnim registarskim brojem 1 – 10730, u 
100% je vlasništvu fizičkog lica Milke Vrljić, II bojna-Cimska 6, Mostar. 
 
Osnovne registrovane djelatnosti privrednog subjekta MO-NET CATV su telekomunikacije i 
elektroinstalacijski radovi. 
 
Na osnovu licence RAK-a od 01.10.2003. godine privredni subjekt MO-NET CATV pruža usluge 
kablovske distribucije RTV programa. 
 
Na istom geografskom području se pružaju usluge kablovske distribucije RTV programa privrednog 
subjekta MO-NET CATV kao i usluge Interneta putem kablovske mreže privrednog subjekta MO-
NET d.o.o. 
 
Pravni osnov i oblik koncentracije 
 
Pravni osnov koncentracije predstavljaju ugovori potpisani dana 06.05.2009. godine i to Ugovor o 
prijenosu vlasničkog udjela kojim privredni subjekt KIT BH kupuje 100% vlasničkog udjela u 
privrednom subjektu MO-NET d.o.o. (u daljem tekstu: Ugovor I) i Ugovor o prijenosu vlasničkog 
udjela kojim privredni subjekt KIT BH kupuje 100% vlasničkog udjela u privrednom subjektu MO-
NET CATV (u daljem tekstu: Ugovor II). 
 
Ugovorom I, koji je zaključen između fizičkih lica Ilije Vrljića i Duška Šituma kao vlasnika 
privrednog subjekta MO-NET d.o.o. i direktora privrednog subjekta KIT BH Hajdi Mostić, Ilija Vrljić 
i Duško Šitum su prodali svoje vlasničke udjele u privrednom subjektu MO-NET d.o.o. čime privredni 
subjekt KIT BH postaje 100% vlasnik privrednog subjekta MO-NET d.o.o. 
 
Ugovorom II, koji je zaključen između fizičkog lica Milke Vrljić kao vlasnika privrednog subjekta 
MO-NET CATV i direktora privrednog subjekta KIT BH Hajdi Mostić,  Milka Vrljić je prodala svoj 
vlasnički udio u privrednom subjektu MO-NET CATV čime privredni subjekt KIT BH postaje 100% 
vlasnik privrednog subjekta MO-NET CATV. 
 
Pravni oblik koncentracije predstavlja sticanje kontrole (od strane privrednog subjekta KIT BH), nad 
drugim privrednim subjektima (nad privrednim subjektima MO-NET i MO-NET CATV), u skladu sa 
članom 12. stav (1) pod b) Zakona. 
 
Obaveza prijave namjere koncentracije 
 
Namjeravanu koncentraciju privrednih subjekata, iz člana 12. stav (1)  Zakona, a u skladu sa članom 
14. stav (1) Zakona, učesnici koncentracije su obavezni prijaviti, kada su ispunjeni sljedeći uslovi i to 
da ukupan godišnji prihod učesnika koncentracije ostvaren prodajom roba i /ili usluga na svjetskom 
tržištu iznosi 100.000.000 KM po završnom računu u godini koja je prethodila koncentraciji, pri čemu 
je najmanje jedan privredni subjekt učesnik koncentracije registriran na teritoriji Bosne i Hercegovine 
(djeluje na domaćem tržištu roba i/ili usluga ) ili da ukupan godišnji prihod svakog od najmanje dva 
privredna subjekta učesnika koncentracije ostvaren prodajom roba i /ili usluga na tržištu Bosne i 
Hercegovine iznosi najmanje 5 000.000 KM po završnom računu u godini koja je prethodila 
koncentraciji, ili ako je njihovo zajedničko učešće na relevantnom tržištu veće od 40%. 
 



Ukupni godišnji prihodi privrednih subjekata učesnika koncentracije (i njihovih povezanih privrednih 
subjekata), na dan 31. decembar 2008. godine, prikazani su u Tabeli 1.. 
 

Tabela 1. 
Ukupan 
prihod 

 
7 L Capital 

Godolphin 
Services 
Limited 

KIT 
BH 

MO-NET 
d.o.o. 

MO-NET 
CATV 

 EUR KM  KM KM KM 
Svijet (..)*1 (..)* - - - - 
BiH   - (..)* (..)* (..)* 

 

U ukupan godišnji prihod privrednog subjekta 7 L Capital u 2008. godini koji, kako je navedeno u 
Tabeli 1., iznosi (..)* KM uključeni su ukupni godišnji prihodi svih povezanih privrednih subjekata u 
kojima privredni subjekt 7L Capital ima većinski vlasnički udio i to AirGo airlines, Grčka,  VeratNet 
d.o.o., Srbija i Validata Software Ltd, Velika Britanija.  

Ocjena prijave namjere koncentracije 
 
Konkurencijsko vijeće je, nakon analize podataka iz Prijave, utvrdilo da učesnici koncentracije nisu 
bili u obavezi podnijeti prijavu namjere koncentracije budući da nije ispunjen uslov ukupno 
ostvarenog godišnjeg prihoda u skladu sa  članom 14. stav (1) Zakona. Također, imajući u vidu da je 
privredni subjekt KIT BH tek osnovan i još uvijek nema tržišni udio na relevantnom tržištu, a 
privredni subjekti MO-NET d.o.o. i MO-NET CATV djeluju samo na dijelu teritorije opštine Mostar 
Konkurencijsko vijeće je ocijenilo da je njihovo zajedničko tržišno učešće na relevantnom tržištu 
mnogo manje od 40% te da shodno tome ne ispunjavaju ni uslov o obaveznosti podnošenja prijave po 
tom osnovu koji je utvrđen članom 14. stav (1) tačka b) Zakona. 
                                                                                                                                                                                               
Konkurencijsko vijeće iz navedenog razloga je odlučilo kao u dispozitivu ovog Zaključka. 
 
Administrativna taksa 
 
Na ovaj Zaključak Podnosilac prijave, u skladu sa članom 2. tarifni broj 108. stav 1. pod c) Odluke o 
visini administrativnih taksi u vezi sa procesnim radnjama pred Konkurencijskim vijećem (''Službeni 
glasnik BiH'', broj 30/06), je obavezan platiti administrativnu taksu u iznosu od 1.000,00 KM u korist 
Budžeta institucija Bosne i Hercegovine. 
 
Pouka o pravnom lijeku 
 
Protiv ovog Zaključka nije dopuštena žalba. 
 
 
 
 
                                                                                                                             Predsjednik 

 
                                                                                                                         dr. Stjepo Pranjić 
 
 
 
 
 
 
_________________ 
1 (..)* - podaci predstavljaju poslovnu tajnu 
 


